
''जब जन्नती जन्नत में प्रवेश कर जाएँगे, तो एक पुकारने
वाला पुकार कर कहेगा : तुम सदा स्वस्थ रहोगे, कभी बीमार

नहीं होगे। तुम सदा जीिवत रहोगे तथा कभी मरोगे नहीं। तुम
सदा जवान रहोगे, कभी बूढ़े नहीं होगे। तुम सदा सुख-

सुिवधाओं के आनंद में रहोगे, कभी परेशानी का सामना नहीं
करोगे।''

अबू सईद ख़ुदरी तथा अबू हुरैरा रिज़यल्लाहु अनहुमा का वर्णन है िक अल्लाह के नबी
सल्लल्लाहु अलैिह व सल्लम ने फ़रमाया : ''जब जन्नती जन्नत में प्रवेश कर जाएँगे, तो एक
पुकारने वाला पुकार कर कहेगा : तुम सदा स्वस्थ रहोगे, कभी बीमार नहीं होगे। तुम सदा
जीिवत रहोगे तथा कभी मरोगे नहीं। तुम सदा जवान रहोगे, कभी बूढ़े नहीं होगे। तुम सदा
सुख-सुिवधाओं के आनंद में रहोगे, कभी परेशानी का सामना नहीं करोगे।'' अल्लाह तआला का
फरमान है : {उन्हें पुकार कर कहा जाएगा : यही वह जन्नत है, िजसके वािरस तुम उसके कारण

बनाए गए हो, जो तुम िकया करते थे।} [सूरा अल-आराफ़ : 43]
[सह़ीह़] [इसे मुस्िलम ने िरवायत िकया है।]

अल्लाह  के  नबी  सल्लल्लाहु  अलैिह  व  सल्लम  बता  रहे  हैं  िक  जन्नती  जब  जन्नत  की  नेमतों  का
आनंद ले रहे होंगे, तो एक पुकारने वाला पुकारकर कहेगा : यहाँ तुम्हारे िलए यह व्यवस्था है
िक तुम सदा स्वस्थ रहोगे और कोई छोटी से छोटी बीमारी भी तुम्हारे िनकट नहीं आएगी। तुम सदा
जीिवत रहोगे और तुमको कभी मौत नहीं आएगी। नींद भी नहीं,  जो मौत का छोटा रूप है। तुम सदा
जवान रहोगे और बुढ़ापा तुम्हारे पास से भी नहीं गुज़रेगा। यहाँ तुम हर प्रकार की नेमतों
में रहोगे। न शोक होगा और न िचंता होगी। इसी का उल्लेख सर्वशक्ितमान एवं महान अल्लाह के
इस  फ़रमान  में  हुआ  है  :  "यानी  उन्हें  पुकारकर  कहा  जाएगा  :  यही  वह  जन्नत  है,  िजसके
उत्तरािधकारी  तुम  उन  कर्मों  के  कारण  बनाए  गए  हो,  जो  तुम  िकया  करते  थे।"

